
]a  so ći, Božo, dźakuju 
za wšitku dobrotu 
a twoje skutki roznošu, 
hdźež sym a hdźež ja  du.

Ja wĕm, zo ty sam studźeń sy, 
kiž wjele hnady ma, 
a z  kotrej’ž  ćerpać možemy 
wšo dobre bjez konca.

Sto mamy tudy na swĕći, 
hać jeno samo to, 
štož nam naš Wotćec wudźĕli, 
kiž znaje kćždeho?

Sto natwarił je njebjo sam 
a što jo wupyšił?
Sto pola z  rosu maća nam, 
je  dešćik wobradźił?

Std we zymje nas wohrĕwa?
Sto wĕtry zmĕruje?
Sto je, kiž wino podawa 
a płody wšełake?

Štć ćĕło wožiwił nam je?
Sto z  wulkej lubosću 
mĕr krajny dawa bohaće 
nam wšitkim k lĕpšemu?

Ach, Knježe Božo, wot tebje 
to wšitko wuchadźa; 
ty sy ton, kiž nas zdźeržuje 
a na starosći ma.

H dyž z  płaćom naša wutroba 
so druhdy rozrudźa, 
wšak twoja Boža dobrota 
ju  zaso zwjeseła.

Tuž zraduj wšak so do wołe, 
ty moja wutroba!
Twoj Boh, kiž wšitko stworił je, 
ći wšo tež podawa.

tekst: Paul Gerhardt 1653
přełožk: Marćin Bjedrich 

Dźakoumosć za Bože ujedźenje

„Ja so ći, Božo, dźakuju za wšitku dobrotu" -  dowol we Wysokich Tatrach Foto: priw.

Wšitke žiwjenje na zemi ma swoje žorło 
w Bohu. Wćn stwori njebjesa a zemju a 
wšo, štož nas wobdawa. Bćh Knjez je tak- 
rjec planowar, architekt a twarski mišter 
w jednym. Boži swĕt pak njejejenožzymna 
architektura abo byće bjez duše. We wšĕm 
chowa so Boža hnada, to rĕka jeho lu- 
bosć, dobrota a starosć wo wšitke wĕcy.

Naša wotmołwa na spćznaće wĕry rĕ- 
ka: dźakownosć. Bohu mamy być dźakow- 
ni za dobre skutki. Paul Gerhardt chce nas 
ze swojim kĕrlušom pohnuwać k dźakow- 
nosći napřećo temu, kiž je studźeń wšeje 
hnady a wšeho dobreho. Bohu budź dźak!

Moderny čłowjekznaje lĕdma hišćetutu 
zakładnu dowĕru do Božeje lubosće a dźa- 
kownosć za dobre zastaranje. Wćn staja 
prašenja kaž: Čehodla dopušći Bćh ćerpje- 
nje? Njeby won dyrbjał wćjnam zadźĕwać? 
A wotstronić hłod na swĕće? Je  docyła 
Boha?Trjechi to, štož w bibliji steji? Moder- 
ny čłowjek dwĕluje.

Tež Paul Gerhardt staja prašenja. Přez tři 
štučki přeco zaso te jedne słowo: Štć? 
Zwotkel přińdźe wšitko to, štož nas wobda- 
wa? Štć dawa rosu a dešćik, płody a wino? 
Štć je Knjez nad wichorami a nad zymu? 
Štć zastara naše ćĕło? Štć dawa mĕr w kraju? 
Prašenja namakaja spĕšnje swoju wotmoł-

wu. Gerhardt ma ju hižo we hłowje, hdyž 
prašenja pisa. „Ach, Knježe Božo, wottebje 
to wšitko wuchadźa; ty sy tćn, kiž nas zdźer- 
žuje a na starosći ma." Gerhardt njeznaje 
dwĕle abo chabłanje mjez wĕru a njewĕru. 
Wćn spĕwa prosće wo stworićelu, kiž w swo- 
jej hnadźe wšitko derje zrjaduje. Čłowjeska 
prćca słuša do druheho rynka, wona so njena- 
spomni, dokelž wona ničo njepłaći před Bohom.

Je  naše cyłe žiwjenje dźakowne a wjeso- 
łe spominanje na Božu dobrotu? Su za wĕ- 
rjaceho wšitke prašenja a dwĕle zbytne? 
Dožiwjamy ryzy harmoniju a wjesele? Paul 
Gerhardt znaje žiwjenje, kajkež je. Kĕrluš 
wozjewi so pjeć lĕt po skćnčenju Třicećilĕt- 
neje wćjny. Mĕr, kiž bĕše Boh ,nam wšitkim 
k lĕpšemu'' z lubosće dał, bĕše drje zaća- 
hnył. Tola krajny mĕr njeje garantija za 
powšitkowne zbože. Wšelake horjo na nas 
přińdźe, takzo ,z płačom naša wutroba so 
druhdy rozrudźa".

Ćerpjenje a nuza pak njetrajetej wĕčnje. 
Boža dobrota zwjesela prawje bćrze zaso 
zrudźenu wutrobu. Duch a duša nama- 
katej radosć, hdyž so starosće wotedadźa 
na teho, kiž ma swĕt w swojej ruce. Ćerpje- 
nje ma swćj čas a so pominje, hdyž Bćh 
wšitko rjenje dokonja po swojej mudrosći. 
Konc budźe dobry. Jan Malink

A woni dachu so ludej ro- 
zeńć a wzachu jeho tajke- 
ho, kajkiž bĕše na łodźi. 
Druhe łodźe bĕchu tež hi- 
šće při nim.

Tři schowane stawizny
W  pismowych kašćikach chowaja so tři bibliske sta- 
wizny z Noweho zakonja. Kotre kašćiki słušeja hroma- 
dźe?

Hdyž kašćiki wumoluješ a při tym za kćždu stawiznu 
druhu barbu wužiwaš, možeš stawizny rjenje wothorjeka 
dele čitać. Beata Richterowa

Sta pak so, jako so won 
Jerichu bližeše, sedźeše 
slepy při puću a prošeše. 
Jako pak słyšeše, zo lud 
nimo dźĕše, wobhoni so, 
štotoje.

Jako to farizejscy widźa- 
chu, prajichu jeho wu- 
čomnikam: „ČehodIa jĕ 
waš mišter z cłownikami 
a hrĕšnikami?"

Sarnsny dźeń wječor 
rjekny Jezus swojim  
wučomnikam: „Pře- 
wjezmy so na druhu 
stronujĕzora."

Jezus wuhlada čłowjeka 
při cłownicy sedźo, temu 
rĕkachu Matej. A won 
rjekny jemu: „Poj za 
mnu!“ A won stany a dźĕ- 
še z nim.

A sta so, jako w jeho 
domje za blidom sedźeše, 
hlej, tu přińdźe wjele 
cłownikow a hrĕšnikow a 
sydnychu so za blido 
z Jezusom a jeho wučom- 
nikami.

Tuž prajichu jemu, zo 
Jezus Nacarenski nimo 
dźe. A won zawoła: „Je- 
zuso, syno Dawidowy, 
smil so nade mnu!“

Ći pak, kotřiž prĕdku 
dźĕchu, swarjachu na 
njeho, zo by mjelčał. 
Won pak ćim bole woła- 
še: „Syno Dawidowy, 
smil so nademnu!"

A wulki wichor so zbĕ- 
hny, a žołmy walachu so 
do łodźe, tak zo bĕ łńdź 
hižo napjeln jena. A wńn 
bĕše zady we łńdźi a spaše 
na zawku.

Pućowanje 
serbskich swojbow

Cas so spĕšnje minje. Jedne lĕto je skoro 
nim o a hižo čaka tradicionalne, mjeztym 
hižo 5., pućowanje serbskich swojbow so- 
botu, dnja 15. septem bra 2007. Koždy 
Serb zbliska a zdaloka, kiž rady po serb- 
skich horach pućuje a při tym rady bjesa- 
duje, je wutrobnje witany. A dokelž je to 
lĕtsa maly jubilej, budže naše pućowanje 
chĕtro napinace.
Zetkamy so w 13.00 hodź. při busowym 
zastanišću w Budestecach. Wottam pućuje- 
my přez rjany Kozłowski doł a Rachlow- 
ski lĕs do Wuježka pod Cornobohom. Po 
puću pytamy sej zaso rjane m ĕstno za 
piknik.
We W uježku swjećimy potom  wokoło
17.00 hodž. ze superintendentom  Malin- 
kom a fararjom dr. Bulišom nutrnosć. Tu 
su tež wšitcy witani, kotřiž njemoža sobu 
pućować. Přizamknje so dworowy swjedźeń 
na Dejkec statoku. Wočakuje was mała 
překwapjenka. Telko chcemy hižo přera- 
dźić: Hłodny a lačny tu  nichto njewostanje! 
Tuž pojće wšitcy do Wuježka, wjeselimy so 
na was!
Tu hišće nĕkotre organizatoriske pokiwy: 
Awta možemy w Budestecach wostajić, 
pojĕdźemy po pućowanju zhrom adnje po 
awta.
Stož chce, može we Wuježku stanować. 
Stan za 7 wosobow budźe natwarjeny, mamy 
pak mĕstno za dalše stany. Tu prosymy wo 
přizjewjenje pod čisłom 03 59 39/8 05 02. 
Stož chce so z tykancom, sołotwju abo 
druhim  přikuskom na zastaranju wobdźĕ- 
lić, je rady witany. Tež tu  so prošu pod 
horjeka mjenowanym čisłom přizjewće!

Mato Krygaf 
Serbske ewangelske towarstwo

A woni jeho zbudźichu 
a rjeknychu jemu: „Miš- 
trje, njestaraš so wo to, zo 
kńnc wozmjemy?" A wńn 
stany a pohrozy wĕtrej 
a dźeše morju: „Mjelč 
a wonĕm!“ A wĕtr přesta, 
a nasta wulka ćišina.

Jezus pak wosta stejo a 
kazaše, jeho k sebi při- 
wjesć. A hdyž bĕ so při- 
bližił, wopraša so jeho: 
„Što chceš, zo bych za te- 
bje sčinił?" Wńn rjekny: 
„Knježe, zo bych zaso 
widźał."

Jako Jezus to słyšeše, 
rjekny jim: „Strowym 
njeje trjeba lĕkarja, ale 
chorym.

A Jezusprajijemu: „Budź 
widźacy! Twoja wĕra je 
će wustrowiła.“ A hny- 
dom widźeše wńn zaso a 
dźĕše z nim a chwaleše Bo- 
ha. A wšitkńn lud, kiž to 
widźeše, chwaleše Boha.

Dźiće pak a wukńće, što 
to rĕka: ,Smilnosć chcu a 
nic wopor.‘ Přetož sym 
přišoł, hrĕšnikow wołać 
a nic prawych."

A wńn praji jim: „Što so 
tak bojiće? Nimaće hišće 
žaneje wĕry?“ A woni so 
jara bojachu a rĕčachu 
mjez sobu: „Štń je wńn? 
Tež wĕtr a morjo stej 
jemu posłušnej!"

Mark 4,35-41 Matej 9,9-13 Lukaš 18,35-43

Po lońšim pućow anju zahudźi skupina 
„Hercy" na idyiiskim dworje Dejkec stato- 
ka we Wuježku pola Bukec stare serbske 
pĕsnje. Foto : T. Bejmakowa



Dr. Gerald Stone
W  lĕće 1704 přijĕdźe jendźelski baron 
Hales do Budyšina. Hdyž widžeše, kak Ser- 
bja w swojej drasće z Michałskeje cyrkwje 
du, wobhoni so pola archidiakona Prato- 
riusa wo jich žiwjenju a wosudźe. Skćnčnje 
dari Hales Pratoriusej pjenjezy, zo by ton 
knihu wo dušepastyrstwje do serbšćiny 
přełožiła wudał. Tak nasta prĕnja natwa- 
rjaca kniha w serbskej rĕči.

W  lĕće 1814 wopyta dalši mužz Wulkeje 
Britaniskeje našu domiznu. Bĕše to dr. Pin- 
kerton, kiž dźĕłaše jako sekretar Britiskeho 
bibliskeho towarstwa. Wot Ochranowske- 
ho biskopa Fabriciusa nawabjeny zasadźi 
so pola sakskeho bibliskeho towarstwa za 
to, zo by so wone tež za serbske biblije 
zamołwite čuło. Kaž pisaše farar Lubjenski, 
wobstara Pinkerton pjenjezy za wudaće 
serbskeje biblije w lĕće 1820.

Třeći Jenźelčan, kiž je za Serbow skutko- 
wał, bĕ Oxfordski profesor slawistiki Wi- 
lliam Richard Morfill. Jako prĕni britiski 
slawist je wĕdu wo Serbach w Jendźelskej 
rozšĕrił, přirunujo jich při tym z potłćčowa- 
nymi Keltami. Morfill zastupi do Maćicy 
Serbskeje a podpĕraše natwar Serbskeho 
doma z mnohimi darami hač do swojeje 
smjerće w lĕće 1909. Jeho row je hišće 
dźensa w Oxfordźe, hdyž tež hižo chĕtro 
rozpadnjeny.

Stwćrty Jendźelčan ze šĕrokim zajimom 
za Serbow je slawist dr. Gerald Stone. Won 
je so 22. awgusta 1932 narodźił. Hižo jako

w Oxfordźe 75 lĕt
šuler bĕ w jendźelskim časopisu wo Ser- 
bach čitał. Jako młody wĕdomostnik na- 
wukny z pomocu gramatiki, słownika a 
magnetofonoweho paska serbšćinu. 1972 
wuda w Londonje prĕnju jendźelsku knihu 
wo Serbach: „The Smallest Slavonic Na- 
tion. The Sorbs of Lusatia" (Najmjeńši sło- 
wjanski narod. Serbja we Łužicy). Gerald 
Stone skutkowaše jako lektor za słowjan- 
ske rĕče w Oxfordźe a wozjewi mnohe stu- 
dije wo słowjanskich rĕčach a kulturnych 
stawiznach Słowjanow. Wjele je za Serbow 
nadźĕłał, přepytujo našu rĕč a kulturne 
stawizny. Při tym so jemu poradźi wšelake 
stare rukopisy wuslĕdźić, kiž njebĕchu do- 
tal znate abo płaćachu jako zhubjene. Wo- 
pisałje tež skutkowanje swojeju předchad- 
nikow Halesa a Morfilla. Za rjad „Serbska 
poezija" je přihotował zešiwkaj wo serb- 
skich kĕrlušach. Serbskemu ewangelskemu 
towarstwu je pomhał při přełožku jendźel- 
skeho informaciskeho łopjena. Tež w Pom- 
haj Bćh, kotrehož swĕrny čitar won hižo 
wjele lĕtje, možachmy wšelake nastawki z 
jeho pjera čitać. Gerald Stone bjezporoč- 
nje serbsce rĕči a pisa. Rady sej do Serbow 
dojĕdźe abo w swojim přijomnym domje 
w Oxfordźe serbskich hosći wita.

Hinak hač jeho předchadnicyje Gerald 
Stone husto Łužicu wopytał. Hdyž přeby- 
waše nalĕto 2002 zaso jćnu w Budyšinje, 
přichwata njedźelu do Michałskeje cyrkwje 
na serbske kemše. Rozmołwjachmoj so te-

awgust 2007 3

Dr. Gerald Stone při přednošku w Serb- 
skim domje w Budyšinje Foto: SKA

hdy wo tym, kak je tutćn puć před 300 
lĕtami tamny Jendźelčan baron Hales šoł, 
zo by so po Božej słužbje ze serbskim fara- 
rjom dorĕčał wo serbskich naležnosćach. 
Naš jubilar je wo tym w Pomhaj Bćh rjanu 
studiju wozjewił. Lĕta so minu. Hales - 
Pinkerton - Morfill - Stone. Koždy lĕtstotk 
ma swojeho jendźelskeho přećela Serbow.

Dr. Gerald Stone swjeći tutćn mĕsac 
swoje 75. narodniny. Přejemyjemu Bože 
žohnowanje, strowotu a mocy za dalše 
skutkowanje. Dokelž je sej swoju lubosć 
k serbskej literaturje a rĕči hač do dźens- 
nišeho wobchował, smĕmy so nadźijeć 
hišće wšelakich wotkryćow a přinoškow 
zjeho pjera. Smy dr. Geraldej Stonej za 
wšitku podpĕru dźakowni. Jan Malink

Předsyda MS dr. Mĕrćin Vdlkel f
Mĕrćin Volkel, narodźeny 16. nowembra 
1934 w Chrćsćicach, słušeše do powćjn- 
skeje generacije, kotraž bĕše so w susodnej 
Cĕskej wukubłała. Powołansce skutkowa- 
še najprjedy jako žurnalist w serbskim no- 
winarstwje, po tym jako kulturny historikar 
w Serbskim instituće w Budyšinje. Njemo- 
žemy na tutym mĕstnje jeho wobšĕrne pu- 
blicistiske, wĕdomostne a kulturne skutko- 
wanje rozłožić a hodnoćić. Chcemy tu na 
to spominać, zo njewobmjezowaše so wćn 
w swojim dźĕle na Serbstwo na wsy 
klćšterskeje wokoliny, ale zo dźiwaše na 
cyłu Łužicu.

Mĕrćin Volkel bĕše hač do swojeje smjer- 
će předsyda Maćicy Serbskeje, našeho to- 
warstwa z časa narodneho wozrodźenja. 
Po wožiwjenju towarstwa w lĕće 1990 pře- 
wza najprjedy serbski superintendent n. w. 
Gerhard Wirth nawodnistwo. 1991 sta so 
Mĕrćin Volkel z předsydu. W  duchu zało- 
žerjow skutkowaše won w dobrym serbskim 
a słowjanskim zmysle, stajnje zaso mjezy 
konfesije překročejo. Won njebĕše nam 
ewangelskim Serbam jenož přez słowo a 
po zmyslenju bliski, podpĕrowaše nas tež 
z praktiskim skutkom. Tak dožiwichmy jeho

na tćjšto zarjadowanjach w našich ewan- 
gelskich cyrkwjach a wosadach. W  Husce 
postaji so składnostnje 150lĕtneho jubileja 
Maćicy Serbskeje 1997 nowy pomnik na 
row wučerja a přirodospytnika Michała 
Rostoka. Postrowy porĕča w Bukecach při 
wotkryću wobnowjeneho narowneho pom- 
nika fararja Jana Wawera we wobłuku wĕ- 
domostneje konferency k 275. rćčnicy 
serbskeje biblije w lĕće 2003 a w Hbjelsku 
při přepodaću pomnika fararja Mateja Jo- 
kiša w lĕće 2005. Samsne lĕto wobdźĕli so 
wćn na Hłownej zhromadźiznje Serbskeho 
ewangelskeho towarstwa w Małym Wjel- 
kowje. Lĕtsa wjanuarje porĕča na konfe- 
rency k 300lĕtnemu narodnemu jubilejej 
fararja a stawiznarja Christiana Knauthy 
w Friedersdorfje pola Zhorjelca. Posledni 
zjawny wustup Mĕrćina Volkela bĕše 160. 
załoženski jubilej Maćicy Serbskeje srjedź 
apryla tuteho lĕta. Hišće jćnu mćžeše wćn 
stawiznisku liniju wot załoženja Maćicy do 
přitomnosće naćisnyć a mnohe zbožopře- 
ća a dźakne słowa k jubilejej přijimać. Wo 
přichilnosći dr. Mĕrćina Volkela k nam ewan- 
gelskim Serbam tež swĕdči, zo bĕše swĕrny 
čitar Pomhaj Bćh. Składnostnje mćžachmy

tež wšelake kulturnostawizniske nastawki 
zjeho pjera w našim časopisu čitać.

Srjedu, 11. julija, bu dr. Mĕrćin Volkel 
w starobje 72 lĕt ze zemskeho skutkowa- 
nja wotwołany. Na chowanju sobotu, 
14. julija, na kĕrchowje w Chrćsćicach 
porĕča Trudla Malinkowa, hćdnoćejo za- 
słužby zemrĕteho wo Maćicu a wo serbski 
lud. Njech wotpočuje w Božim mĕrje.

Jan Malink

Dr. Mĕrćin Voikel lĕtsa w januaru na kon- 
ferency wo fararju Knauthe w Frieders- 
dorfje pola Zhorjelca Foto: E. Sprigade

„Poj, wutroba, a wjeselso na darach Boha swojeho“
61. Serbski ewangelski cyrkwinski dźeń 7. a 8. ju lija we Wojerecach a na Horach

Zhorjelski regionalny biskop dr. Hans Wilhelm-Pietz (naprawo) rozžohnowaše so ze sak- 
skim wyšim cyrkwinskim radu Haraldom Bretschneiderom, kotryž so na wumĕnk poda.

Zlĕt župy .Handrij Zejler", kiž wotmĕ so 
14. a 15. junija 1947 z bohatym kulturnym 
programom a serbskimi kemšemi we Woje- 
recach, zańdźe do stawiznow jako prĕni 
Serbski ewangelski cyrkwinski dźeń. Po tym 
so we Wojerecach dalše cyrkwinske dny 
swjećachu: 17. w lĕće 1963, 32. w lĕće 
1978, 47. w lĕće 1993 a lĕtuši, nĕtk hižo 
61., kiž so dnja 7. a 8. julija we Wojerecach 
a na Horach wotmĕ. Cyłkowny wotbĕh 
pokaza, zo bĕ to dobry rozsud był, so 60 
lĕt po załoženju zaso zeńć na mĕstnje, na 
kotrymž bĕ so schadźowanje ewangel- 
skich Serbow zrodźiło.

Přednoškowe popołdnje
Z rjanym kĕrlušom Paula Gerhardta „Pćj, 
wutroba, a wjesel so", kiž bĕ hesło lĕtušeho 
cyrkwinskeho dnja, zahaji so zeńdźenje 
sobotu po připołdnju w Janskej cyrkwi. 
Sup. Jan Malink a Wojerowski farar 
Joachim Nagel mćžeštaj na zahajenskej 
nutrnosći na połsta wobdźĕlnikow witać. 
Po tym zhromadźichu so wšitcy w susod- 
nym Lutherowym domje na kofej, postro- 
wy a přednoški.

Posledni raz mjez nami bĕ jako zastupjer 
sakskeje krajneje cyrkwje wyši cyrkwinski 
rada Harald Bretschneider z Drježdźan, 
kotryž so runje w tutych dnjach z dołholĕt- 
neje słužby rozžohnuje a na wumĕnk po- 
da. W  swojim postrowje spomni na to, zo 
bĕ hižo jako dźĕćo wot swojeho z Bĕłeho 
Chołmca pochadźaceho serbskeho dźĕda 
tćjšto wo Serbach zhonił. Wosebje sej na 
našim ludźe waži wulku swĕru k wĕrje a 
narodnosći. Zdarom knihi wo Serbach 
podźakowa so Mĕrćin Wirth k. Bretschnei- 
derej za jeho słužbu jako zamołwity sak- 
skeje cyrkwje za Serbow. Regionalny bi- 
skop dr. Hans-Wilhelm Pietz ze Zhorjelca

witaše cyrkwinski dźeń do swojeho cyrk- 
winskeho wobwoda. Wćn pokaza na nje- 
dawno załoženu přiradu za serbske na- 
ležnosće w jeho cyrkwi, kotraž chce so 
hłownje wo spĕchowanje serbskeje rĕće 
prćcować, a podźakowa so tehorunja 
z knihu Haraldej Bretschneiderej za dobre 
zhromadne dźĕło. Wojerowski wyši mĕšća- 
nosta Stefan Skora zwurazni swoju radosć 
na tym, zo so cyrkwinski dźeń w jeho 
mĕsće wotmĕwa a dźakowaše so wšĕm, 
kiž so w dźensnišim so spĕšnje mĕnjacym 
ćasu wo zdźerženje a daledawanje serb- 
skeje rĕče, tradicijow a nałožkow prćcuja. 
Heinrich Koch, wot lońšeho superinten- 
dent we Wojerecach, spomni na wosobin- 
ske zetkanja ze Serbami. We 80tych lĕtach 
bĕ prĕni raz wo Serbach słyšał, pozdźišo

jako duchowny w Klĕtnom a nĕtko we Wo- 
jerecach jich wosobinsce zezna. Serbja, 
tak wćn wuzbĕhny, su ze swojej rĕću a 
kulturu a swojej hłubokej pobožnosću po- 
kład ewangelskeje cyrkwje.

Postrowam přizamknyštej so přednoškaj 
wo serbskich cyrkwinskich stawiznach 
Wojerowskich kćnćin. Dr. Edmund Pjech 
ze Serbskeho instituta w Budyšinje porĕća 
wo „Cyrkwinskim žiwjenju ewangelskich 
Serbow w pruskej Hornjej Łužicy 1918- 
1945". Runje w tutym času so w tehdyšich 
17 dwurĕčnych wosadach pruskeje Hor- 
njeje Łužicy přez industrializaciju, sekulari- 
zaciju a asimilaciju hoberske zmĕny sta- 
wachu. Cyrkwinska wyšnosć hač do lĕta 
1938 Serbow spĕchowaše, potom sćĕho- 
wachu antiserbske naprawy, kažwotstro- 
njenje serbskeho farskeho mĕstna we Wo- 
jerecach a wupokazanje fararjow Malinka 
we Łazu a Rejslerja w Slepom. Po wojnje 
mĕjachu w pruskej Hornjej Łužicy jenož 
hišće štyrjoch serbskich fararjow. Časowje 
přizamknyso přednoškTrudle Malinkoweje 
wo žiwjenju a skutkowanju fararja Wyle- 
ma Černika, kiž bĕ wot 1946 do 1958 z du- 
chownym we Wojerecach. Won swjećeše 
kemše na wonym serbskim zlĕće w juniju 
1947 we Wojerecach, kotrehož hłowny 
organizator bĕ młody angažowany Pawoł 
Nalij był. Po přednošku so pokaza, zo bĕ 
mjez přitomnymi pjeć nĕhdyšich konfir- 
mandow fararja Černika. Wupraji so pře- 
će, wudać wo nim wosebity spis.

W  štyrjoch slĕdowacych přinoškach 
wobswĕtli so nĕtčiša serbska situacija we 
Wojerowskich kćnčinach. Knjeni Libšowa, 
nawodnica Witaj-pĕstowarnje w Nĕmcach, 
rozprawješe wo dźĕle tuteho kubłanišća. ■=>

Z přibližnje 400 kemšerjemi bĕ Janska cyrkej na njedźelnišej Božej słužbje nimale 
połnje wobsadźena.

=>22 dźĕći tam tuchwilu maja, z kotrychž 
su 19 z ryzy nĕmskich swojbow. W  pĕsto- 
warni so po metodie dospołneje imersije 
jenož serbsce rĕči, tak zo dźĕći rĕč wo- 
prawdźe nawuknu. Dotal z tym žane nega- 
tiwne nazhonjenja njemĕjachu, nawopak - 
přeswĕdčichu chabłatych staršich. Knjeni 
Mačowa, nĕmska mać, kotrejeź dźĕsći stej 
mjeztym Nĕmčansku Witaj-pĕstowarnju 
wuchodźiłoj, dźakowaše so přitomnemu 
Janej Bartej z Pančic za zawjedźenje Witaj- 
ideje w Serbach a wšĕm žonam w Nĕm- 
čanskej pĕstowarni za jich dobre dźĕło. 
Wo dalewjedźenju serbskeho kubłanja 
w zakładnej šuli rozprawješe Regina Kume- 
rowa, wučerka na „Šuli Handrija Zejlerja" 
we Wojerecach. Po metodźe 2plus wuknu 
dźĕći serbsce pisać a čitać. Tole so mjeztym 
derje přiwozmje. Před šĕsć lĕtami, jako so 
projekt zahaji, bĕ powšitkowne nastajenje 
skerje napřećiwne, dźensa je dosć pozitiw- 
ne. Po wopušćenju zakładneje šule maja 
dźĕći składnosć, na Johanneumje a na Les- 
singowym gymnaziju dale serbsce wuk- 
nyć. Naposledk postrowi knjeni Christina 
Šołćina, regionalna rĕčnica Domowiny 
we Wojerecach, přitomnych w mjenje župy 
a rozprawješe wo serbskich aktiwitach 
w župje „Handrij Zejler".

Sobotniše zarjadowanje wuklinča z wob- 
hladanjom historiskich serbskich filmow 
z Wojerowskich kćnčin. Mĕrćin Wirth bĕ 
je ze Serbskeho kulturneho archiwa w Bu- 
dyšinje wobstarał a za předstajenje přiho- 
tował. Widźachmy kwas w Cisku 1953, 
jĕchanje po šćernišću w Spalach w 60tych 
lĕtach, wjesne swjedženje w Brĕtni w 70tych 
a 80tych lĕtach a naposledk zwukowy film 
DEFA „Jan a Leńka kwasujetaj" z lĕta 1955.

Swjedźenska Boža słužba
Jako njedźelu dopołdnja zwony k Božej 
słužbje wołachu, bĕ Janska cyrkej z přibliž-

Prĕdar superintendent Jan  Malink

nje 400 kemšerjemi nimale połnje wobsa- 
dźena. Zhromadźili bĕchu so swĕrni Serbja 
ze wšelakich wosadow Budyskeho kraja, 
nĕkotři katolscy bratřa a sotry a přede- 
wšĕm wosadni z Wojerec a wokoliny. 
Delnja Łužica bĕ bohužel jenož z jeničkej 
kemšerku zastupjena. Serbske drastowe 
towarstwa z Ciska, Zidźineho, Brĕtnje a 
z Horow bĕchu kaž w dawnych časach 
z konjacymi zapřahami kemši přijĕli. Dźe- 
satki žonow a holcow we Wojerowskej dra- 
sće spožčichu kemšam a cyłemu dnjej swoj 
wosebity raz.

Serbsku Božu słužbu swjećachu hroma- 
dźe štyrjo duchowni. Fararjej Joachim 
Nagel z Wojerec a Hans-Christoph Schutt 
z Dešna mĕještaj čitani, dr. Jens Buliš ze 
Smĕlneje spĕwaše liturgiju a Jan Malink 
z Budyšina prĕdowaše. Złožujo so na sło- 
wa z Lista Pawoła na Efeziskich 5,19-20 ■=>

Wojerowski farar Joachim Nagel wužohnuje dźĕći na dźĕćace kemše.

Z postrow ow  serbskem u 
cyrkwinskem u dnjej

Lubi serbscy ewangelscy bratřa a sotry,
w mjenje Towarstwa swjateju Cyrila a 
M etoda strowju Was wutrobnje k Wa- 
šemu cyrkwinskemu dnjej. Smy z Wa- 
mi zwjazani we wĕrje do trojjeničkeho 
Boha. Z wutroby přejemy Wam, zo by 
so hesło Wašeho cyrkwinskeho dnja 
„Poj, wutroba, a wjesel so“ wĕrnosć stała 
a so wšitko derje radźiło. Wotewrjena 
az  radostnej nadźiju napjelnjenawutro- 
ba nam křesćanam derje přisteji, wose- 
bje we wichorojtych časach. Tak chcemy 
teź w přichodźe mjezsobny zwisk wu- 
dźeržować a so wo dobre ekumeniske 
zmyslenje postarać. Přejemy Wam wjele 
zboža a Bože žohnowanje za Waše dal- 
še skutkowanje a předewzaća.
Pomhaj Boh.

tachantski farar Wito Sćapan, 
předsyda TCM

Lube sotry a lubi bratřa w Knjezu,
pod hesłom „Poj, wutroba, a wjesel so“ 
swjećiće we Wojerecach swoj lĕtuši 
serbski cyrkwinski dźeń. To je mi 
z přičinu, Wam tu ton  krotki postrow 
posrĕdkować.
Wjesele! Mamy přičinu so wjeselić? 
Wosobinsce mamy wĕsće wjacore přiči- 
ny za to. W kruhu swćjby, přećelow, 
cyrkwje a towaršnosće. A hdyžjezusa do 
swojeho wjesela sobu zapřijamy, nazho- 
nimy, zo nastawa naše wjesele z dźa- 
kownosće. Možemy być dźakowni za ži- 
wjenje Jezusa a jeho skutk na křižu. Smĕ- 
my swoje wjesele w Bohu nazhonić -  a je 
druhim ludźom dale dać, to rĕka: dru- 
hich natyknyć a za wĕru zdobyć.
Jezus pak njeje jenički, za kotrehož 
smĕmy jako křesćenjo dźakowni być. 
Tež we wjele druhich wobłukach na- 
šeho žiwjenja mamy přičinu so dźako- 
wać a wjeselić. Přetož to, štož dźensa 
jako normalny a trajny staw wobhla- 
dujemy, mćže so bohužel přez noc 
zhubić: Myslmyjenož načas nacional- 
socializma a realnje eksistowaceho 
socializma w nĕhdyšej NDR!
Pisam Wam z Polskeje, hdźež su de- 
m okratija a zakładne prawa wohrože- 
ne. Stož zdaše so wčera hišće za wšĕ 
časy dobra europska woprawdźitosć 
być, leži dźensa w rozwalinach. A to 
nic jenož, dokelž je so połitiska moc 
zmĕniła, ale tež tehodła, dokelž jako 
narod njebĕchmy dźakowni za to, štož 
mĕjachmy.
Wjesele z dźakownosće je potajkim 
wumĕłstwo žiwjenja.
Přeju Wam, zo smĕće runje to na Wašim 
cyrkwinskim dnju dožiwić. Knjez 
njech was žohnuje a zwarnuje!

Andrzej Dpbski, farar u> Źarach

Z rjanym kwĕćelom počesćištaj Giinther Hoffmann z Nydeje a Korla Młynk z Brĕtnje 
swojeho konfirmatora, njeboh fararja Wylema Černika.

Waženi hosćo 61. Serbskeho ewan- 
gelskeho cyrkwinskeho dnja,
ze zajimom sym čitał přinošk bywšeho 
superintendenta Wojerowskeho cyrk- 
winskeho wokrjesa Friedharta Vogela 
w časopisu Pomhaj Bćh z julija 2007, 
w kotrymž rozprawješe wo narodnym 
połoženju tehdy we Wojerowskej kon- 
činje. Serbskosć, kotraž bĕ jemu woči- 
widna přez nošerki Wojerowskeje na- 
rodneje drasty, je so z wobraza mĕsta 
Wojerecy a wokoliny pozhubiła a z wo- 
temrĕćom staršeje generacije so dźeń 
a bole pozhubjuje tež serbska rĕč.
„Poj, wutroba, a wjesel so“ je hesło 
61. Serbskeho ewangelskeho cyrkwin- 
skeho dnja. Možu so wjeselić hladajo 
na to, štož je Friedhart Vogel zwĕsćił? 
Won praji, zo je dźakowny, zo je smĕł 
w minjenych štyrjoch lĕtdźesatkach 
hišće telko serbskeho wokoło Wojerec 
dožiwić. Wĕzo možemy so wjeselić, zo 
smy hišće podla byli, jako bĕ serbskosć 
tule hišće wočiwidna. Tola hdyž hlada- 
my doprĕdka, nam  posmĕwk na hubje 
sprostnje, hdyž přirunujemy serbskosć 
we Wojerecach dźensa z tej před nĕko- 
trymi lĕtdźesatkami. A tola sym žiwy 
w nadźiji, zo rewitalizacija rĕče so tule 
poradźi a wšelake znamjenja su nam 
přičina k wjeselu: hdyž widźimy, zo re- 
juja młodostni w Cornym Chołmcu 
zaso we Wojerowskej narodnej drasće 
wokoło meje, hdyž wuknu w šuli „Při 
Worjole“ we Wojerecach dźĕći wob 
tydźeń 10-11 hodźin serbsce, hdyž 
nastanje w Ćiskowskej pĕstowarni 
Witaj-skupina, kajkuž ju  mamy hižo 
na Horach, w Nĕmcach a w Cornym 
Chołmcu.
61. Serbski ewangelski cyrkwinski džeń 
tule we Wojerecach a na Horach njech 
je zwonkowne znamjo za to, zo serbscy 
ewangelscy wĕriwi tu tu  nĕhdy tak serb- 
sku holansku končinu ideelnje a w 
swojich modlitwach podpĕruja, zo to, 
štož su nam naši wotcojo zdźĕdźili, 
njeby zašło, ale so wozrodźiło na nowe 
wašnje. Daj to Boh.

Jan Nuk, předsyda Domowiny

Wulce česćeny a luby knježe super- 
intendento!
Na swjedźeń Serbskeho ewangelskeho 
cyrkwinskeho dnja, kotryž so wotmĕ- 
wa 7. a 8. julija tuteho lĕta we Wojere- 
cach, sćelu Wam, česćeny a luby knježe 
superintendento, Wašej lubej swojbje, 
wšitkim lubym ewangelskim Serbam 
a hosćom z wukraja nanajwutrobniše 
přeća wšeho dobreho, strowoty, 
zboža, wuspĕchow a wosebje wjele 
Božeje hnady a žohnowanja

Waš přećel dr. Zbigniew Gajewski 
a sobustawojo polsko-serbskich 

towarstwow z cyłeje Polskeje

^ ,... džakujće so koždy čas za wšo Bohu 
..." napominaše prĕdar k dźakownosći za 
bohate Bože dary. Dźakować mamy so za 
widźomne dary, kaž Boži chlĕb a naše 
derjemĕće, runje tak kaž za njewidźomne 
dary, kaž su to Boža lubosć a pomoc, jeho 
słowo w serbskej rĕči, naša domizna a 
zhromadnosć. Při tym pokaza tež na du- 
chowneju, na kotrejuž lĕtsa wosebje spo- 
minamy: kĕrlušerja Paula Gerhardta a 
prĕdarja prĕnjeho serbskeho cyrkwinske- 
ho dnja Wylema Černika. Dostojnje wob- 
rubichu kemše dujerjo a cyrkwinski chor 
Wojerowskeje wosady pod nawodom kan- 
tora Johannesa Leue. Chor překwapi z bjez- 
poročnym serbskim spĕwanjom wjacorych 
kĕrlušow. Za kemšerjow, kiž njebĕchu serb- 
skeje rĕče mćcni, předležeše prĕdowanje 
pisomnje w nĕmčinje. Na kćncu Božeje słuž- 
by přistupichu mnozy k Božemu blidu. Kem- 
še zakćnčichu so z krćtkim spominanjom

na fararja Černika. Při jeho narownym pom- 
niku, kiž je zady při sćĕnje w cyrkwi přičinje- 
ny, połožištaj Korla Młynk z Brĕtnje a Gun- 
ther Hoffmann z Nydeje, wobaj nĕhdyšej 
konfirmandaj fararja Černika, rjany kwĕćel.

Za čas Božeje słužby w cyrkwi mĕjachu 
dźĕći wosebite kemše w Lutherowym do- 
mje. Gabriela Gruhlowa, podpĕrana wot 
Marje Wirthec, je z bibliskej temu, pasle- 
njom a spĕwanjom wuhotowa. Nĕhdźe 25 
serbskich, nĕmskich a we Witaj-projekće 
serbsce wuknjacych dźĕći so wobdźĕli.

Kolekty nahromadźi so 1 926,35 eurow, 
z kotrejež zwosta po zapłaćenju wudaw- 
kow 178,25 eurowza Wojerowsku wosadu 
a Serbske ewangelske towarstwo.

Serbska kultura na Horach
Witajo so po kemšach z Božeho słowa poda- 
chu so kemšerjo z mĕsta won do susodnychO

Mnozy wjezechu so po kemšach z konjacymi zapřahami na Hory. Fota: A. Kirschke

Wojerowski superintendent Heinrich Koch w bjesadźe z Blunjankami. Won kaž tež 
Wojerowski sup. n. w. Friedhart Vogel swjećeštaj cyły cyrkwinski dźeń sobu.

!=>Horow. Wjetšina jĕdźeše ze swo- 
jim awtom, dźĕći a tež nĕkotři starši kemš- 
erjo pak mĕjachu wjesele, so hromadźe ze 
sobustawami drastowych towarstwow 
z konjacym zapřahom wjesć dać. Zurla a 
korćmarska stwa w korčmje „Lipa" so 
bćrze kopaće połnej napjelništej, tak zo 
mĕjachu korčmarjecy swoju lubu nuzu, 
wšĕch nĕhdźe 200 hosći z wobjedom a 
swačinu zastarać. Wobjedej přizamkny- 
chu so po zwučenym wašnju zhromadne 
spĕwanje ludowych spĕwow a krćtke 
přinoški, wuhotowane tonkrćć wosebje wot 
serbsce wuknjaceje dźĕćiny. Ze sceniskim 
hraćom „Postrow lĕća" zahajichu šulerjo 
Johanneuma pod nawodom Brigity Srami- 
neje popołdniši program. Sup. Malink 
pokaza na bohaće z knihami kryte blido 
serbskeho nakładnistwa, kiž bĕ Manja Buj- 
nowska sobu přiwjezła. Pjeć Slepjanskich 
kantorkow pod nawodom Hildegard 
Bertonoweje zanjese nĕkotre serbske 
spĕwy.

Program na žurli so přetorhny z wucho- 
dźowanjom po wsy. W  Patokec kładźitej 
brćžni a w Křižankec burskim statoku wi- 
tachu wopytowarjow z wotewrjenej wutro- 
bu a bohatymi zbĕrkami serbskeje mate- 
rielneje kultury. Serbske drasty, stare fota, 
jutrowne jejka, domjace graty a nadoba 
swĕdča wo nĕhdyšim žiwjenju holanskich 
Serbow. Z kajkej prćcu a wustojnosću su 
Patokecya Křižankecy wšo zezbĕrali a při- 
prawili a z kelko lubosću nĕtko swoje zbĕrki 
hladaja a druhim pokazuja, je wšeje česće 
hćdne. Čas za wobhladanje wšĕch bo- 
hatstwow ani njedosahaše. Zajimawe bĕ- 
chu tež rozmołwy, kiž so mjez wopytowa- 
rjemi wudachu. Pola Patokec w brćžni a 
na zahrodźe mĕjachu dźĕći swoju wosebi- 
tu zabawu, wo kotruž so hłownje Brigita 
Šramina a Birgit Patokowa postaraštej.

Po kofeju na wjesnej žurli postrowi zhro- 
madźenych naš dołholĕtny čĕski přećel

farar n. w. Jaromir Stradal, kiž bĕ zaso 
z połnym awtom čĕskich hosći na cyrkwin- 
ski dźeń přijĕł. Won dopomni na lĕtuši ju- 
bilej 1457 załoženeje Jednoty Bratrskeje a 
rozprawješe, zo kćžde ranje z mandźelskej 
Ochranowske hesło w serbskej rĕči čita. 
Farar Pavel Kučera z Aša posrĕdkowaše 
postrowy čĕskobratrskeje cyrkwje a wu- 
zbĕhny, zo bĕ hižo wospjet na našich cyrk- 
winskich dnjach a zo so w Serbach jara 
derje čuje. Program na žurli zakćnči so 
z wustupom dźĕći z Witaj-pĕstowarnjow 
z Nĕmcow a z Horow. Pod nawodom knj. 
Libšoweje a knj. Wowčerjoweje poskićichu 
dźĕći pisany program serbskich spĕwčkow 
a rejkow, za kotryž so přihladowarjo z wu- 
trobnym přikleskom dźakowachu.

K zakćnčenju swjedźenja zhromadźichu 
so wšitcy na rjanej Horjanskej nawsy. Pod 
přewodom wosadnych dujerjow zaklinča

z mnohich ertow hišće raz kĕrluš „Poj, wu- 
troba, a wjesel so", kiž bĕ lĕtušemu scha- 
dźowanju hesło spožčił, a kĕrluš „Wulki 
Božo", z kotrymž so tradicionelnje kćžde 
lĕto cyrkwinski dźeń kćnči. Sup. Malink 
podźakowa so wšĕm, kiž bĕchu pomhali 
cyrkwinski dźeń wuhotować. Fararjej Na- 
gelej, lĕtušemu hłownemu organizatorej 
z Wojerec, zanjese so trćjna serbska sława. 
Na rozžohnowanje pušćichu dźĕći dźesat- 
ki powĕtrowych balonkow w serbskich 
barbach do słćnčneho lĕtnjeho njebja. 
Modre, čerwjene a bĕłe balonki njesechu 
postrow serbskeho cyrkwinskeho dnja do 
dalšeje wokoliny.

Z tym zakćnči so swojorazny cyrkwinski 
dźeń, kiž bĕ po rĕči drje był mĕšany, serb- 
sko-nĕmski, po duchu pak serbski. Bĕ to 
swjedźeń cyle po wašnju prĕnjeho serbske- 
ho cyrkwinskeho dnja w lĕće 1947. Jedyn 
z hosći mĕnješe, zo tajki optimistiski cyrk- 
winski dźeń scyła hišće dožiwił njeje. Tuž 
drje mohłzhromadny swjedźeń wšĕch, kiž 
so ze serbstwom a z cyrkwju zwjazani čuja, 
być model přichoda. Tajki bohaty po wob- 
sahu a nadźijepołny po duchu njech so radźi 
tež přichodny 62. serbski cyrkwinski dźeń 
klĕtu 28. a 29. junija w Rakecach. T.M.

Lube gom oserbske sotśi a bratśi,
sćelom Wam wutšobne postrowy 
z Dolneje Łužyce k Wašomu 61. Serb- 
skemu ewangelskemu cerkwinemu 
dnju. Rad se dopom inam  hyšći, ako 
som raz podla był mjazy gornoserb- 
skimi kśesćijanami na Wašom cerkwi- 
nem dnju w Klĕtnom a pśi gro- 
madnem stojnišću na wjelikem nim- 
skem cerkwinem dnju w Lipsku. 
Wjełgin rad słucham teke w gorno- 
serbskem rozgłosu, gaž promšt knĕz 
farar Malink prjatkujo.

Waš Siegfried Malk ze SmogorjowaŠulerjo Wojerowskeho gymnazija Johanneum a předstajichu pod nawodom Brigity 
Šramineje (nalĕwo) scenisku hru „Postrow lĕća". Foće: M. Bulank

Nowy zwon na wĕzi Michałskeje cyrkwje

Z wulkim kranom zbĕha so nowy zwon 
na wĕžu Mlchałskeje cyrkwje.

Wjunijskim wudaću Pomhaj Boh bĕch wo 
leću noweho zwona za Michałsku cyrkej 
rozprawjał. Štwćrtk, 5. julija, bĕ nĕtk tak 
daloko: Zwćn bĕ so do Budyšina přiwjezł a 
mĕješe so na wĕžu Michałskeje cyrkwje 
powĕsnyć. Pod bohatym wobdźĕlenjom 
wosadnych poswjećištaj farar Joachim 
Butter a Serbski superintendent Jan  
Malink nowy zwćn, kiž njese nĕmske a 
serbske napismo „Mĕr na zemi" kaž tež 
relief hołbja jako symbol mĕra. Je  to srjedź- 
ny zwon mjez třomi a w bĕhu 115 lĕt hižo 
štwćrty swojeho razu na wĕži Michałskeje 
cyrkwje. Prĕni z lĕta 1892 bĕ so za čas 
Prĕnjeje swĕtoweje wćjny dyrbjał wote- 
dać, dalšej dwaj z lĕta 1929 a 1991 dyrbje- 
štej so narunać, dokelž bĕštej so puknyłoj. 
W  swojim prĕdowanju, kotrež bĕše w nĕm-

skej a serbskej rĕči, pokaza superintendent 
Malink na stawizny dotalnych zwonow. 
Wćn wupraji nadźiju, zo by tež nowy zwćn 
dale Serbow do Michałskeje cyrkwje wołał 
a zo bychu ludźo Boži mĕr namakali w swo- 
jich swćjbach a domach, na našich wsach 
a na cyłej zemi. Z wulkim kranom, kotryž 
sahaše hač na wjeršk wĕže, so najprjedy 
stary zwćn dele pušći. Po tym, zo bĕštaj 
fararjej nowy zwćn poswjećiłoj a třo cyrk- 
winscy předstejićerjo jemu prĕni razzaklin- 
ćeć dali, so won na wĕžu horje sćahny. Z 
darami 30 firmow, kotrež maja swoje sydło 
we wsach Michałskeje wosady, a z darami 
wosadnych bĕ so za krćtki čas cyłkownje 
11 742eurowza nowy zwćn nahromadźi- 
ło. Nadźijamy so, zo wćn Michałskej wosa- 
dźe přez wjele lĕt derje słuži. Mĕrćin Wirth

Michałskaj duchownaj, sup. Jan Malink 
a farar Joachim Butter (wotlĕwa), nowy 
zwńn poswjećištaj. Fota: E. Schmitt

Cyrkej serbske archiwalije restawrować dala
Pjeć zwjazkow archiwalijow k stawiznam 
Łužiskeho prĕdarskeho towarstwa w Lipsku 
su wotnĕtka fachowej zjawnosći zaso při- 
stupne. W  zašłych mĕsacach buchu akty 
za nimale 8 700 eurow ze srĕdkow sakskeje 
krajneje cyrkwje w Lipsku restawrowane. 
Zwjazki z ćasa wot 1747 hač do 1857 su 
wažne dokumenty k stawiznam ewangel- 
skich Serbow. Najstarše žćrło je zestawa 
zlićbowankow, zakonjow a zapis sobusta- 
wow. Po wuprajenju nawodnicy krajno- 
cyrkwinskeho archiwa dr. Carlies Marije 
Raddatz w Drježdźanach maja archiwalije 
wosebity wuznam za serbske stawizny. 
W  serbskim prĕdarskim towarstwje při Lip- 
šćanskej uniwersiće, załoženym w lĕće 
1716 wot serbskich studentow teologije, 
so serbskim studentam zmćžni, serbsce 
prĕdować wuknyć. W  lĕće 1717 podpisa 
tehdyši Drježdźanski wyši dwćrski prĕdar

Heinrich Pipping (1670-1722) załoženske 
wopismo. Z tym so towarstwo wot cyrkwje 
připozna. Druhi podpisartuteho wopisma 
bĕ Drježdźanski superintendent a wyši 
konsistorialny rada Valentin Ernst Loscher, 
kotryž so tež sam wo serbsku rĕč prćco- 
waše.

Ze zakončenjom restawraciskich dźĕłow 
su nĕtko k 290lĕtnemu jubilejej tehdyšeho 
podpisanja najstarše zdźeržane žorła tu- 
teho studentskeho towarstwa w krajno- 
cyrkwinskim archiwje w Drježdźanach 
zaso přistupne. Jich hubjeneho stawa dla 
njebĕ dotal mćžno je wužiwać. Zdźerženje 
tutych wosebitych swĕdkow serbskeje kul- 
tury a rĕče we wobłuku krajneje cyrkwje je 
wažny přinošk k stawiznam ewangelskich 
Serbow w Sakskej.

Ewangelsko-lutherski 
krajnocyrkwinski zarjad Sakskeje

Delnjoserbski spĕwnik
W  hornjoserbskej rĕči mamy hižo dobry 
lĕtdźesatk spĕwnik za dźĕći, wudaty wot 
Serbskeho ewangelskeho towarstwa. Jako 
so loni na serbskim nabožnym tydźenju we 
Wukrančicach prĕni raz tež dźĕsći z Del- 
njeje Łužicy wobdźĕlištej, wujewi so njedo- 
statk na delnjoserbskich spĕwach. Na 
mĕstnje tam přitomnej kubłarce Antje Kel- 
lowa a Christiana Piniekowa nĕkotre 
spĕwčki do delnjoserbšćiny přełožištej. Z tu- 
tych a dalšich jeju přełožkow nasta mjez- 
tym mały brošurowany zešiwk, kižje z no- 
tami stajał a zhotowił předsyda SET Mĕrćin 
Wirth. Zešiwk wopřijima sydom spĕwow, 
Wćtčenaš, wĕrywuznaće a pod nadpis- 
mom „ABC pśijaznosći" postrowy, prćstwy, 
blidowe modlitwy a žohnowanja w delnjo- 
serbšćinje. Takzmĕja na lĕtušim nabožnym 
tydźenju we Wukrančicach tež delnjoserb- 
ske dźĕći swćj wosebity zešiwk. T.M.

Puknjeny srjedžny zwon Michałskeje cyrkwje z lĕta 1991 so z wĕže zbĕha a so z no- 
wym naruna. Mnozy wosadni bĕchu so wšĕdny dźeń nawječor při cyrkwi zhromadźili, 
zo bychu tutńn njewšĕdny podawk sobu dožiwili.

Marka Herrmannowa z Rakec f
Njeje ani hišće poł lĕtka zašło, zo mćžach- 
my z jeje pjera spomnjeće na Hanu Wir- 
thec, jeje ćetu z maćerneho boka, w našim 
mĕsačniku čitać. A kak wobšĕrnje a zajima- 
wje bĕ wona do teho wo swojich dožiwje- 
njach z dźĕćacych a młodźinskich lĕt mjez 
Rakecami a Hodźijom, hromadźe z dotal 
njewozjewjenymi fotografijemi, rozprawjała!

Nĕtk je wona swoje pjero złoźiła a 
womjelnknyła. Marja Herrmannowa ro- 
dźena Křižanecje 25. julija do Božeje wĕč- 
nosće wotešła. Chowana bu 30. julija na 
Rakečanskim starym kĕrchowje při cyrkwi, 
hdźež so syła serbskich a nĕmskich přewo- 
dźerjow wot česćeneje njeboćičkeje rozžo- 
hnowaše. Nĕmsko-serbski pohrjeb mĕje- 
štaj zhromadnje farar Kecke-Rakečanski a 
Serbski superintendent Malink-Budyski.

Narodźiła bĕ so Marja Herrmannowa 
16. septembra 1920 w Rakecach jako prĕ- 
nje dźĕćo tamnišeho fararja Korle Božidara 
Křižana a jeho mandźelskeje Marje-Marthy 
rodźeneje Wirthec. Tehdom bĕše Rakečan- 
ska fara hišće serbska była. Tak stej Křiža- 
nec Marka a jeje sotra Martha serbskej 
wotrostłej, z dweju žćrłow serbskosć čerpa- 
jo. Te jedne žćrło bĕchu Křižanecy, hdźež 
na přikład Marcyny wuj, potajkim nanowy 
bratrJan Křižan-Klukšanski wotlĕta 1930 
hač do 1935 Domowinu nawjedowaše a 
so ze serbskimi stawiznami zabĕraše.

Loni nalĕto rozžohnowachmy so na po- 
hrjebnišću w Delnjej Hćrce z knjezom Mĕr- 
ćinom Šenkom z Plusnikec. Tam je nĕtko 
namakałtež jeho kuzenk, knjez Jurij Šenk 
z Delnjeje Hćrki, swćj posledni wotpočink. 
Chowanje sobotu, 30. junija, mĕješe wo- 
sadny farar Noack-Chwačanski.

Jurij Šenk pochadźeše z Delnjeje Hćrki. 
11. decembra 1925 bĕ so tu w skromnym 
domčku serbskeje dźĕłaćerskeje swćjby 
narodźił. Zahe dyrbješe doma hižo sobu 
pomhać, wosebje na swćjbnej sadowej 
plantaži. W  rodnej wsy chodźeše 1932- 
1940 do šule, po tym nawukny 1940-1943 
w Budyšinje powołanje knihićišćerja. 
Lĕdma zo bĕ wuwuknył, dyrbješe do dźĕło- 
weje słužby a po tym do wćjny, naposledk 
do Francoskeje. Nalĕto 1945 přińdźe do 
ameriskejejatby, z kotreježso swjatki 1946 
strowy dom wroći. Doma tehdy hišće wo 
nana žarowachu, kotryź bĕ konc meje 
1945 při rumowanju wćjnskich powostan- 
kow na minu storčił a so při jeje rozbuch- 
njenju smjertnje zranił. Tak dyrbješe nĕtko 
Jurij Šenk być hłowny zastaraćel swćjby. 
1952 wroći so do swojeho powołanja a

Tamne žćrło bĕchu Wirthecy w Strćži w Ra- 
kečanskej wosadźe, kotrychž mjeno je hač 
do našich dnjow swćj wuznam za ewan- 
gelske Serbstwo wobchowało.

Rakečanski farar Korla Bohuwĕr Křiźan 
zemrĕ jara młody hižo w lĕće 1924. Hinak 
hač dźensa, hdźež farske bydlenja tu a 
tam prozdne steja, dyrbješe farska wudo- 
wa bćrze ze swojimaj holčkomaj faru wo- 
pušćić. Wone zaćahnychu do chĕže, kotruž 
bĕštaj sebi Strožanski dźĕd a wowka w 
Rakecach w smĕrje do Kamjeneje kupiłoj.

Marka Křižanec chodźeše w Rakecach 
do šule a złoži 1939 na Budyskim gymna- 
ziju abitutru. Kaž je to w nacistiskim času 
předpisane było, dyrbješe wona winowa- 
tostne lĕto absolwować. To sta so w dźen- 
sa pćlskim Schneidemuhlu (Piła) pola wu- 
ja dr. Pawoła Wirtha, bratra pozdźišeho 
superintendenta Gerharda W irtha a 
Cokowskeho bura Korle W irtha a horjeka 
hižo mjenowaneje sotry Hany. Docent dr. 
Wirth bĕše zwudowjeny a mĕješe synka. 
Wo njeho so Marka Křižanec-Herrmanno- 
wa hromadźe z maćerju staraše. Jiirgen 
Wirth, dźensa lĕkar w Berlinje, wotrosće w 
Rakecach a chodźeše z podpisanym do 
samsneje rjadownje zakładneje šule.

1943 bĕ so Marka Křižanec na Rakečan- 
skeho fararja Gerharda Herrmanna wuda- 
ła, kiž pak hižo 1944 po ćežkim wojnskim

dźĕłaše hač do lĕta 1990 w serbskej ćišćer- 
ni w Budyšinje. Ćežke schorjenje mozow 
w lĕće 1956 drje so dźak lĕkarskej pomocy 
zaso nĕkak wuhoji, zawostaji pak trajne 
strowotne ćeže. Tak njesmĕdźeše žane 
awto wodźić, ale jenož z kolesom jĕć. Wot 
lĕta 1964 bĕ z Hildegard Cyžecz Chortnicy 
woženjeny, mandźelstwo wosta bjez dźĕći. 
Žel jemu bĕ, zo dyrbješe 1970 swoju sado- 
wu plantažu nastawaceho spjateho jĕzora 
dla wotedać.

Znajachmy Jurja Šenka jako stajnje wje- 
sołeho a přećelneho čłowjeka a jako swĕr- 
neho ewangelskeho Serba. Hdźežkuli bĕ 
serbske zarjadowanje, by sej tam ze swojim 
kolesom dojĕł - samo na cyrkwinski dźeń 
do Wochoz a Slepeho. W  rodnej wsy přisłu- 
šeše Domowinskej skupinje a předawaše 
serbske protyki a knihi. Wotzałoženja w lĕ- 
će 1994 bĕ z čłonom Serbskeho ewangel- 
skeho towarstwa. Dołhož jemu strowota 
dowoli, wopytowaše w Budyšinje serbske 
kubłanske dny a w Malešecach serbske 
kemše a wosadne popołdnja, dokal jeho 
naposledk sup. Malink z awtom sobu bje- 
rješe. Tež na nazymske koncerty w Delnjej

Marka Herrmannowa Foto: archiw SN

zranjenju w lacareće zemrĕ. Krćtko do teho 
bĕ so jeju syn Gerhard narodźił, kiž ma 
swoju lĕkarsku praksu w Budyšinje.

Kaž je so po wćjnje wjele tysac młodym 
wudowam zešło, steješe tež Marka Herrman- 
nowa nĕtk před rozsudom, što činić. Wona 
nadeńdźe w powołanju wučerki swoj rjany 
nadawk, za čož bĕše wona přez swoje mĕrni- 
we a tola konsekwentne wašnje predestino- 
wana była. Swoje křesćanske zmyslenje njeje 
ženje potajowała, štož statna wyšnosć 
akceptowaše, haj, akceptować dyrbješe.

Wona słušeše do najswĕrnišich kemšer- 
kow Rakečanskeje wosady a wopytowar- 
kow serbskich cyrkwinskich zarjadowa- 
njow. Wot wšeho započatka bĕše tež čłon- 
ka Serbskeho ewangelskeho towarstwa.

Njech wotpočuje w Božim mĕrje.
Hinc Šołta

Jurij Šenk w lĕće 2004 Foto: T. Malinkowa

Hćrce a dalše serbske kulturne zarjadowa- 
nja hač do wysokeje staroby chodźeše.

Po tym zo bĕ jeho před lĕtomaj Boža 
ručka zajała, so strowotny staw hladajcy 
pohubjeńšowaše, tak zo dyrbješe husćišo 
do chorownje. Wot lońšeho septembra pře- 
bywaše w hladarni maltezow St. Hedwig w 
Budyšinje. Tam wćn 25.junija 81 lĕtstary 
wudycha.

Njech naš lubyserbski bratrJurij Šenkw Bo- 
žim mĕrje wotpočiwa w rćdnej zemi. T.M.

Jurij Šenk z Delnjeje Horki f

Wo ćetach a druhich ludźoch

Tuton wobraz nasta při sktadnosći złoteho kwasa Jančkec mandźelskeju. Zady steja 
jeju dźĕći (wotlĕwa): Walter, Emma, Lejna, Marka, Hana a Richard. Foto: priwatne

Naša mać mĕješe tři sotry, haj, mĕješe. 
Wone su mjeztym wšitke runja maćeri na 
Božu prawdu wotešłe. Narodźiłe bĕchu so 
mjezlĕtomaj 1912 a 1922 do Jančkec swćj- 
by w Nydeji. Nydej bĕše tehdy hišće zanje- 
sena, ryzy serbska holanska wjes, hdźež 
nichto na to njemysleše, zo mohła so wu- 
hla dla wotbagrować a zničić. Do šule 
chodźachu do Łaza a tež na paćerje pola 
fararja Jurja Malinka, na kotrehožso wone 
přeco rady dopominachu.

Naša mać bĕše najstarša wot šesćoch a 
wuńdźe prĕnja z rćdneho doma. Wona słu- 
žeše w Komorowje pola Rakec na Kružic 
kuble a wuda so w samsnym lĕće, jako 
bruni swoje dwanaće lĕt trajace tysaclĕtne 
kralestwo wuwołachu, do Noweje Wsy po- 
la Rakec. Hdźe bĕštaj so nan a mać zezna- 
łoj - na rejach, chiba na kemšach abo 
hdźe hewak? To njejsmy my dźĕći zhonili a 
za tym so tež njejsmy prašeli, přetož mjez 
staršimaj a nami - tak so to nĕhdy słušeše 
- wobsteješe tola wĕsta barjera, kotruž 
překročić sebi njezwĕrichmy.

Poprawom wšak chcych radšo na swoje 
tři ćety spominać a na wšo to, štož sym sej 
wot nich a wokoło nich spomjatkował. 
Nan bĕ dźĕ samlutki wotrostł, dokelž bĕše 
jeho nan hnydom na spočatku Prĕnjeje 
swĕtoweje wćjny w Ruskej padnył. Tuž wot 
jeho boka ani ćetu ani wuja njemĕjachmy.

Lejna w Šešowje
Najstarša ćeta bĕše so do Šešowa na 
wudowca wudała. A tćn bĕše ze swojeho 
prĕnjeho mandźelstwa holčku sobu při- 
njesł, kotraž mĕješe šwicarske staćanstwo. 
Kak bĕ so to wšitko z tej Sonju mĕło, tež to 
słušeše nĕkak do tabutemow. Znajmjeńša 
je naša najstarša kuzina w powćjnskim času 
přez Mjezynarodny čerwjeny křiž pakćiki do- 
stawała. Tež teho njejsym so dowĕdźał, 
kak bĕ ktemu dćšło, zo bĕ so naša wulka 
kuzina swojeho priwilega wzdała a staćan- 
stwo NDR přiwzała. Je  wšak mćžno, zo bĕ- 
chu so nĕkajke „organy" do wšeho tykałe, kaž 
bĕše to w zańdźenej jara nĕmskej njedemo- 
kratiskej republicez wašnjom było.

W  samsnym lĕće, hdyž so druzy Serbja 
pječa tak jara nad dobyćom Čerwjeneje 
armeje wjeselachu, sta so ćeće Lejnje a jeje 
třom dźĕćom wulke njezbože, přetožzawle- 
čechu jeje mandźelskeho, našeho dušneho 
wuja Jana. Tež hišće dalšeju Šešowskeju 
mužow su wotwjedli, jedyn z njeju bĕše 
maćerny a ćećiny wuj Handrij. Žadyn njeje 
so nawrććił. Nĕtktam Lejna samalutka na 
žiwnosći steješe. Tola njemćžu hinak rjec, 
hač zo bĕ wona swoje žiwjenje woprawdźe 
zmištrowała.

Hnydom po našim nawrćće z ćĕkańcy, 
wlĕću 1945, smydoŠešowa potoatamne 
jĕzdźili. Pola nas w Nowej Wsy dźĕ bĕše 
wšitko spowrććene a rozbite a zabite było.

Samo naše kury bĕchu ćile njekmanicy do 
mašinki, z kotrejž so rĕpa sykaše, zmjetali 
a rozsykali.

Najšćedriwiša wšak bĕše naša Nydźan- 
ska wowka Hana, ale tež ćeta Lejna je 
nam popomhała. Njezabudu, kak sym 
z rĕblowanym wozyčkom podłu Čornicy 
cyły mĕch morchwje domoj wjezł, wĕzo 
nic sam, ale z maćerju a wulkej sotru.

Haj, lĕto 1945! Pola ćety Lejny smy tehdy 
ze stwinymi woknami na Budysku „šoseju" 
wudźĕrali, hdźež ruscy dobyćerjo poraže- 
nych nĕmskich wojakow po stach a tysa- 
cach do Wojerowskeho smĕra ćĕrjachu. 
„Lager Elsterhorst" bĕše jich cil, lĕhwo za 
wćjnskich jatych w Narću. Byrnjež wot će- 
ćineho domskeho wjace hač tři łochće hač 
na Budysku drćhu było, tak smy so tola 
jara bojeli, zo mohli nas cuzy wojacy wu- 
hladać a do nas třĕlić. Ćeta Lejna nas přeco 
zaso namołwješe: Bjerće so na kedźbu!

Dołhi čas so ćeta Lejna nadźiješe, zo 
mćhł so jeje Jan zas na dworje zjewić, tola 
čakaše kaž wjele žonow podarmo. Skonč- 
nje tež poslednju škričku nadźije spušći a 
da swojeho muža po hamtskim puću za 
mortweho postajić.

Naša Šešowska ćeta bĕše woprawdźe 
mudra a dźĕława žona. Słušeše do tych 
ludźi, kiž hižo zahe znamjenja noweho 
časa spćznachu. Nic hakle 1960, hdyž 
bjezmała wšitkich burow a burikow do mo- 
derneho roboćanstwa znuzowachu, nĕ, 
hižo 1952 zastupi wona do Šešowskeho 
prodrustwa. Při tym pak njepřewažowachu 
nĕkajke politiske dopćznaća, skerje tola 
hospodarske wobstejnosće.

Njemćžu prajić, hač bĕ Šešowska Lejna 
pobožna žćnska była. Wo tym sudźić mi 
njepřisteji. Dźesać lĕt po tym, zo bĕchu jej 
a jeje dźĕćom zežiwjerja rubili, potrjechi 
tule swćjbu dalše njezbože. Najmłćdša 
dźowka, runje konfirmĕrowana, schorje 
ćežko na spinalnu mortwicu a wosta zbra- 
šena a ćerpješe na ćĕle a na duši. Z nĕhdy

wjesołeje a rjaneje holčki sta so wbohe 
žatko, kotremuž bĕ ćežko swćj wosud 
přiwzać a njesć. So wĕ, štćž stawy strowe 
ma, ton mćže rjenje mudrować.

Tři lĕta po Lejninej smjerći zańdźeli tež 
naša mać swojej woči. Mjez přewodźerje- 
mi na Rakečanskim kĕrchowje napadny 
mi młody muž, kotrehož njewĕdźach do 
swojich přiwuznych zarjadować. Nĕtko 
zhonich, zo bĕ to mćj najmłćdši kuzenk - 
ćećiny najmłćdši syn. Bĕch jeho před lĕt- 
dźesatkami do wotchada do Nĕmcow 
skrćtka widźał a mjeztym bĕše so z małeho 
holčka zrostny muž stał.

Haj wšak, ćeta njebĕ so znowa wudała, 
ale - kaž so to dźensa praji - žiwjenskeho 
partnera nadešła. Wĕsty čas po wćjnje 
přićahny na jeje žiwnosć cuzy muž, Nĕmc 
z Rumunskeje. Z tutym ćichim čłowjekom, 
kiž mĕješe we Wulkej Dubrawje bratra-lĕ- 
karja, bĕše ćeta hromadźežiwa ... Njesłyša- 
na wĕc, tajkele dźiwje mandźelstwo - tehdy. 
Tež wosadny farar ćeće w tutym nastupanju 
swoje rady dawaše, wo kotrež pak wona 
njerodźeše, a tuž so z nim skocori.

Štć so dźensa hišće za tym praša, na 
kajke wašnje su ludźo, kiž so mjez sobu 
lubuja, žiwi. A cyrkej njeje hižo ta „mora- 
liska instanca", kaž je wona to přez lĕtstot- 
ki była abo być chcyła.

Wosobna Łazowska ćeta
Bĕše-li so Šešowska ćeta w samsnym lĕće 
narodźiła, jako so Europa do Prĕnjeje swĕ- 
toweje wćjny hotowaše, tak narodźi so 
ćeta Hana lĕtko do jeje katastrofalneho 
kćnca.

Ćeta Hana njebĕše jenož mjez Nydeju a 
Łazom žiwa była, ale čwak dale přišła. Nć 
haj, tak daloko to tež było njeje, ale w sta- 
rych časach bĕchu za serbsku holcu z hole 
Zhorjelc a Drježdźany daloki swĕt. Z wĕstej 
hordosću wo tym powĕdaše, zo bĕ pola mi- 
štra Bjarnata Krawca słužiła. Potom paksta 
so z předawarku pola Haješec we Łazu =>

O’ na Zhorjelskej. Pozdźišoje wona wtymle 
metjeju tu a tam skutkowała, naposledk tež 
we Łazowskim konsumje. Předawarka bĕše 
dźĕ w socialistiskim času tajke nĕšto kaž kra- 
lowna, znajmjeńša pak princesna, dźensa je 
wona roboćanka abo hišće horje - njewolnica!

Ćeta Hana bĕše kusk wosobna; bĕ znaj- 
mjeńša pytnyć, zo njebĕ jenož doma serb- 
ski chlĕb chmutać zwučena. A naša Nydźan- 
ska wowka ći jara dobry chlĕb pječeše.

Swojeho muža bĕše Hana w rćdnej wsy, 
hnydom prĕki pola Grofic, namakała, ko- 
trajž drje samaj žane dźĕći njemĕještaj, a 
tuž bĕštaj hćlca a holcu přiwzałoj, syroće, 
kotrejž do jeju přiwuznych słušeštej. Cećiny 
muž bĕše ći wosebity eksemplar. Hdyž so 
Maksej rĕčeć njechaše, mćžeše won hodźi- 
ny dołho přihladować, kak so druzy bjesa- 
dujo zabawjachu. Bĕše-li pak bjesada wĕ- 
sty dypk docpĕła a Maks traš škleńčku 
abo dwĕ, tři słodkeho likera wupił, wćn 
zasahny a mćžeše nadobo samlutki cyłu 
bobriju ze swojim suchim humorom zaho- 
rić. Tak kaž nimale wšitcy holanscy Serbja 
chodźeše tež Bartlikec nan do jamy na 
dźĕło. Bĕše ćĕsla. Swćjba mĕješe so tola ze- 
žiwić. Nć haj, zwoprĕdka njebĕštaj Maks a 
jeho Hana prawa swćjba; dołho dyrbještaj 
na dorost čakać a hakle po operaciji poro- 
dźi třiatřicećilĕtna swoje prĕnje a jeničke dźĕćo. 
Wot nĕtka postajowaše tonle hćlčk jeju ži- 
wjenje a žadaše sej wšužkuli lubosć swojeje 
maćerje, kotruž wona jemu radydawaše.

Swoje bydlenje mĕjachu na Handrija 
Zejlerjowej we Łazu. Jako bĕch čitać wuk- 
nył, tam we Łazu na pućniku jenož nĕmske 
„Andreas-Seiler-Stra6e" steješe. Hakle po 
wćjnje zhonich, zo je to tćn muž, kotremuž 
je na Łazowskim hermanku pomnik wĕno- 
wany. Nimo tehole pomnika smy znaj- 
mjeńša jonu wob lĕto čerchali, hdyž na 
Nydźansku kermušu chcychmy. Wottam 
njebĕše bohudźak wjace tak daloko hač 
k dźĕdej a wowce. Ow, što sym ja stonał a 
so puzolił po puću; to pak bĕše tež daloko 
wot Noweje Wsy přez Šćeńcu a Bjedriche- 
cy. Druhdy smy pola Symankec w Šćeńcy 
załožili, kiž kowarnju mĕjachu, a pola nich 
kusk wotpočnyli. Symankowa bĕše maćer- 
na ćeta. Skćnčnje smy so wjeselili, hdyž 
bĕchmy Nydej docpĕli, kotruž bĕchu bruni 
na „Kohlergrund" překřćili. Atola smy bjez- 
mała ze wšitkimi ludźimi, kotrychž po puću 
zetkachmy, serbsce popowĕdali! Tak kaž 
bĕ Nydej před pjeć lĕtdźesatkami do wul- 
keje jamy zajĕła, je so tež tamniše serbstwo 
hač na jara skromne zbytki pominyło a na- 
posledk budźeja jenož hišće dwurĕčne puć- 
niki a taflički wo tym swĕdčić, zo *je tu tola 
hišće nĕhdy nĕšto było".

Tež Łazowska ćeta a jeje muž wotpo- 
čujetaj runja dźĕdej a wowce dawno hižo 
na tamnišim pohrjebnišću.

Nimo, wšitko je nimo.

Z Nydeje do Mortkowa
Najmłćdša maćerna sotra bĕše Marka.

Haj, bĕše, přetož tež wona je mjeztym třia- 
wosomdźesatlĕtna zemrĕła. Namakachu 
ju w jeje skromnym bydlenčku w Mortko- 
wje na konopeju ležo, jako by spała.

Hromadźe z dźĕdom a wowku přećahny 
Marka 1952 do Mortkowa, hdźež Nowa- 
kec žiwnosć wotnajachu. Po smjerći star- 
šeju dosta wona w Mortkowje bydlenje, 
kotreźtrochu na baraku dopominaše a do 
wobsydstwa wuhloweje jamy słušeše.

Ćeta Marka wosta njewudata. Jeje pře- 
ćel njebĕ so z wćjny nawroćił, a wšelake 
pospyty, sebi druheho ženicha namakać, 
wostachu bjez wuspĕcha. Jćnu chcyše sa- 
mo naša Nowšanska susodźinka, Kubicec 
Elza, braščić a pćsła k nam muža we wot- 
powĕdnej starobje. Ćeta a cuzy muž zetka- 
štaj so pola nas w stwicy na kofej. A to bĕ 
tež wšitko. Tajki wosobny knjez z mĕsta a 
jednora holca z holanskeje wjeski, to so 
prawje hromadźe njehodźeše.

Marka dźĕłaše doma na žiwnosći, naj- 
prjedy w rodnej Nydeji a potom potajkim 
w Mortkowje. Jenož jćnu hnydom po wćj- 
nje chcyše wjesnemu žiwjenju a bĕtlowa- 
nju wućeknyć. Njewĕm, štć, ale nĕchto bĕ 
ju narĕčał a ju za serbske wučerstwo na- 
wabić spytał. Skrotka prajene, Marka 
poby nĕšto dnjow w Radworju w runje 
załoženej Nawkec kubłarni... ale tele plus 
a minus, plural, dual a singular ... nĕ, to 
njebĕše ničo za nju.

Jako bĕše 1960 tež do Mortkowa tak 
mjenowane socialistiske nalĕćo z gwałtom 
zaćahnyło (dźĕda Korlu tyknychu přez nćc 
do Wojerowskeho jastwa, dokelž nochcyše 
swćj ,dobrowćlny" zastup do LPG podpi- 
sać!), započa Marko do briketownje na 
dźĕło chodźić. Ćežko dźĕłać bĕše wona 
zwučena. Nĕtko tež skćnčnje nĕšto pje- 
njez zasłužeše.

Na ćetu Marku so rady dopominam a 
njezabudu, kak bĕ mje nĕhdy - njecho- 
dźach hišće do šule - „wumćžiła" a z kole- 
som z Nydeje zas wrććo do Noweje Wsy 
dowjezła. Bĕch prĕni krććsam pola dźĕda 
a wowki wostać dyrbjał a tam sliny a wćz- 
hor płakała tak jara bječał, zo njebĕ to za 
wšitkich wobdźĕlenych wutrać było. Tuž 
mje Marka do korbika sadźi a domoj do- 
wjeze. Pozdźišo pak njebĕch hižo tajki cypl- 
kojty.

Marka bĕ tež dobra kucharka była, lĕp- 
ša a wušikniša hač naša mać. Na wšela- 
kich swćjbnych swjedźenjach je wona 
pola nas kuchariła. Na jeje dobru poliwku 
a wubĕrnu nuklacu pječeń njejsym hač 
dodźensa zabył. Byrnjež sam tež jara rady 
za kuchinskimi kachlemi stał a swoju 
swćjbu „wobkucharił", tak njejsym Marcy- 
ne kuchinske kmanosće ženje docpĕł.

Přeco hdyž moje mysle do starych ča- 
sow a tuž do Serbow lĕtaja, tež na tute tři 
swoje ćety spominam. Njeje to dźiwna wĕc? 
Ćim starši čłowjek bywa, ćim bćle jeho 
zańdźenosć zabĕra, a ta zdawa so jemu 
naposledk złoty čas być.

Hinc Šołta

Modlitwje 
Mata Kosyka

Žajtšna m odlitwa

M imo jo nĕt carna noc, 
m im o wšogo złego moc, 

Knĕžo, ty  se zmilašo 
a mĕ zasej zrownašo.

Kakiž źĕk źo z wustami, 
wujźo w zemskej słabosći.

W prochu twoju wusoknosć 
pśem odlu, moj Bog, moj Wośc.

Lubosć wšeje lubosći, 
sćit nejwuši njebjaski, 
źins mĕ teke woplĕwaj 
a mĕ k źĕłu mocy daj.

Wuc nas wšyknych pšawje hyś, 
twoje wostaś, twoje byś; 

Knĕžo, wjeź how sam nas ty, 
ab raz pśišli k zbožnosći.

W jacoma modlitwa

M ucny som, nĕt k m ĕru du, 
mojej wocy zacynju, 

twoja lubosć, twoja moc 
jo  moj sćit, gaž pśižo noc.

Som źins cynił njepšawdosć, 
z gnadu na  m njo glĕdaj, Wosć, 

twoja lubosć, Krista kšej 
moje winy pokšyś dej.

Wšykne, kenž mĕ znate su, 
wšykne, kenž śi lubuju, 

wšykne stworby how a tam  
woplĕwaj, moj Knĕžo, sam.

M ucne woka zacyń ty, 
wugoj chore wutšoby, 

daj wše k pšawem troštu  pśiś 
a raz nim jer glucne byś.

(pśestawjone)

Nowy pomnik za M ichała Rostoka na Wui- 
kim Pichowje Foto: T. Malinkowa

Wjelećin. Na Wulkim Pichowje dopomina wot 
lońšeho nowy pomnik na Michała Rostoka, wu- 
čerja a přirodospytnika z Drječina, kotryž je 
wjele swojich přirodospytnych slĕdźenjow na 
tutej horje přewjedł. Pomnik postajiło je do- 
mizniske towarstwo zTućic. Na do zornowca 
zasadźenej tafli čitamy napismo: ,Zum Geden- 
ken / an / M ichał Rostok/1821-1893 / Ober- 
lausitzer Naturforscher / und sorbischer Leh- 
rer / in Dretschen (Drječin) / gewidmet / vom 
Heimatverein /Tautewalde e. V. / 2006". Na 
Michała Rostoka dopomina hižo pomjatna 
taflo na rćdnym domje w Bĕlšecach a nowy 
narowny pomnik na pohrjebnišću w Husce. 
W  Drječinje je drćha po nim pomjenowana.

Podstupim. Braniborska serbska rada w Pod- 
stupimje zabĕraše so 26. junija ze serbskim 
cyrkwinskim dźĕłom w Delnjej Łužicy. Serbscy 
zastupjerjo zwuraznichu přeće, zo by so za del- 
njoserbske cyrkwinske dźĕło wutworiło 50%- 
owske farske mĕstno. W ot zastupjerjow cyrk- 
wje so tele žadanje wotpokaza. Dale so wo 
tym jednaše, kak mćhł so serbski cyrkwinski 
zakoń z lĕta 2005 ze žiwjenjom napjelnić. Tež 
nadawki loni załoženeje serbskeje cyrkwinske- 
je rady so na posedźenju předstajichu.

Nowy Rogow. Njedźelu popołdnju, l.ju lija , 
zhromadźi so na 60 kemšerjow w tudyšej no- 
wej cyrkwi k delnjoserbskej Božej słužbje. Prĕ- 
dowałje farar Helmut Hupac, čitani mĕještaj 
abiturient Delnjoserbskeho gymnazija Till Vogt 
a studentTobias Geis. Dźĕćace kemše swjeće-

še farar Hans-Christoph Schutt. Po Božej słuž- 
bje wobhladachu sej kemšerjo cyrkej a wusta- 
jeńcu wo wotbagrowanych wsach a zhroma- 
dźichu so potom při kofeju k serbskej bjesadźe.

Zarĕč. Z kemšemi a wosadnym swjedženjom 
woswjeći Njeswačanska wosada njedźelu, 1.ju- 
lija, 10OIĕtny jubilej połoženja zakładneho ka- 
mjenja za tudyšu kapału. Cyrkwička bu 1907 
twarjena a 1908 poswjećena. W  njej namaka 
so tež rjany serbski napis, kotryž před nĕšto ča- 
som při restawraciji wotkrychu a wobnowichu.

Praha. Na dnju martrarskeje smjerće Jana  
Husa zhromadźi so 6. julija 2007 na kemšach 
z woprawjenjom w Betlehemskej kapale w Praze 
wjele stow česćowarjow wulkeho reformatora. 
Liturgiju spĕwaše patriarch Čĕskosłowakskeje 
husitskeje cyrkwje, sobu swjećachu wjacori du- 
chowni. Postrowy přednjesechu težzastupnicy 
druhich tukrajnych a wukrajnych cyrkwjow. Po 
zakončenju nutrnosće porĕčachu wo wuzna- 
m jeJana Husa minister kulturya nĕkotři druzy 
zastojnicyzjawneho a politiskehožiwjenja ČR.

Kotecy. Po jednolĕtnym wobnowjenju so Boži 
dom w Kotecach pola Wćsporka 15. julija zno- 
wo poswjeći. Prĕdowanje na swjedźenskich 
kemšach mĕješe Budyski superintendent Rein- 
hard Pappai. Popołdnje woswjećichi wosadni 
z koncertom a zhromadnym kofejpićom. Wot 
lońšeho lĕća bĕ so na cyrkwi twariło. Wobno- 
wjenje płaćeše nĕhdźe 90 000 eurow. W  cyrk- 
wi so koždu druhu njedźelu kemše swjeća. Ko- 
tecy maja z Wosporkom zhromadneho fararja, 
tuchwilu pakje farske mĕstno wakantne.

W juniju  je so dariło za Pomhaj Boh 30 eurow. 
Z kolekty cyrkwinskeho dnja we Wojerecach 
zwostanje za serbske zamĕry 78,25 eurow. 
Boh žohnuj dary a darićelow.

Spominamy
Před 200 lĕtami, 2. awgusta 1807, narodźi so 
na Bĕłym jelenju pola Drježdźan Augusta 
Jakubowa rodź. Fischerec Jeje nan bĕ tam
herbski, wićežny a sudniski knjez, mać pak bĕ 
potomnica serbskeje kublerskeje Mutterleinec 
swćjby. Augusta bĕjeju jenička dźowka.Wona 
wuda so na Ernsta Bohuwĕra Jakuba, młodeho 
duchowneho Michałskeje wosady w Budyšinje. 
11. awgusta 1829 so w Haninej cyrkwi w Drjež- 
dźanach zwĕrowaštaj. Mandźelski wuwi so na 
wodźacu wosobinu ewangelskich Serbow wSak- 
skej, bĕ mjez druhim sobuzałožer a mĕstopřed- 
syda Maćicy Serbskeje, załožer a předsyda 
Serbskeho kandidatskeho towarstwa a Serb- 
skeje prĕdarskeje konferency, sobuzałožer a 
nawoda serbskich kemšow w Drježdźanach, 
zaposłanc sakskeho krajneho sejma w Drjež- 
dźanach. Pjeć dźĕći soJakubecom narodźi, kiž 
njebĕchu hišće wšĕ wotrostłe, jako mandźelski 
1854 zemrĕ. M ać w bĕhu lĕt serbsce rozumić 
a trochu tež rĕčeć nawukny. Dźĕći wotrosće-

chu w serbskim duchu a zasadźowachu so čas 
žiwjenja ze swojimi duchownymi darami, swo- 
jim dźĕłom a zamćženjom za narodne naležno- 
sće. Starši syn Jurij (1839-1913) sta so farar 
w Njeswačidle, młodši syn Jan  (1849-1913) 
gymnazialny profesor a kubłar sakskich prin- 
cow w Drježdźanach. Dźowka Lydija (1830- 
1895) wuda so na serbskeho fararja Jurja Ar- 
nošta W anaka a dźowka Wijka (1832-1908) 
na gymnazialneho wučerja a słownikarja 
Křesćana Bohuwĕra Pfula. Njewudata dźowka 
Emka (1835-1909) wjedźeše bratrej w Nje- 
swačidle domjacnosća nawjedowaše wosadne 
towarstwo serbskich knježnow. Tež Jakubec 
mać a dalši swojbni bydlachu wjele lĕt sobu na 
farje w Njeswačidle. Tam Augusta Jakubowa 
krćtko do swojich 90. narodnin dnja 21. julija 
1897 zemrĕ. Wona wotpočuje poboku man- 
dźelskeho, dźowki Emki a syna Jana  wJakubec 
swojbnym rownišću na Budyskim Tuchorju. 
,Unser heifigeliebtes Miitterchen" jej jeje dźĕ- 
ći na narowny kamjeń napisachu. W  mĕšćan- 
skim muzeju w Budyšinje chowaja so drohotne 
meble w stilu biedermeiera, kiž bĕ wona jako 
wĕno sobu do mandźelstwa přinjesła. T.M.

05.08. 9. njedźela po swjatej Trojicy
10.00 kemše w Budyšinje w Tuchorskej 

z kemšemi za dźĕći (sup. Malink)
12.00 nutrnosć w serbskim rozhłosu 

(farar dr. Buliš)

06.08. -  10.08.
nabožny tydźeń we Wukrančicach

19.08. 11. njedźela po swjatej Trojicy
12.00 nutrnosć w serbskim rozhłosu 

(sup. Malink)

02.09. 13. njedźela po swjatej Trojicy
10.00 kemše z Božim wotkazanjom w Bu- 

dyšinje w Tuchorskej z kemšemi za 
dźĕći (sup. Malink)

12.00 nutrnosć w serbskim rozhłosu 
(farar dr. Buliš)

mailto:PomhajBoh@gmx.de

